
Continúan as festas da Pascua 
de Padrón, que deron comezo na 
localidade o pasado día 23, con ac-
tividades para todos os públicos.  
Este sábado, día 20, ás 10.30 horas 
dará inicio na praza de Macías a 
XLIII Carreira de Pascua, e ás 18.00 
horas inaugurarase a LI Feira Ex-
posición de Maquinaria Agrícola e 
Industrial. Ese mesmo día, ás 21.00 
horas, Abel Caballero, Alcalde de 
Vigo, realizará a lectura do pregón, 
acto que dará paso ás 22.00 horas 
ao primeiro pase da orquestra La 
Misión. Ás 23.30 horas actuará o 
grupo Unión y Forza. 

O domingo, día 31, terá lugar a 
tradicional Feira Cabalar. Sobre as 
11.30 horas sairá o pasacalles da 
Banda de Música Municipal de Pa-
drón, e, ás 13.30 horas, ofrecerá un 
concerto. Ás 21.00 horas dará ini-
cio a verbena da orquestra Mira-
mar, ás 22.30 horas actuará o gru-
po Fillas de Cassandra. Despois, a 
música estará a cargo da orquestra 

Capitol. As actividades continua-
rán o luns, día 1 de abril.  Ás 12.00 
horas comezará o pasacalles da 
Banda Música Municipal de Pa-
drón. Ás 13.00 horas levará a cabo 
a recepción da Corporación Muni-
cipal do Concello de Santiago e ás 
13.30 horas a Banda de Música de 
Santiago ofrecerá un concerto. 

Pola tarde, ás 20.00 horas, ac-
tuará o dúo Master, seguido da or-
questra América e, finalmente, to-
mará o testigo a París de Noia. O 
martes, a festa segue na vila dende 
as 12.30 horas, cando o grupo 
folclórico A Foliada do Montiño 
amenizará o pasacalles e acompa-
ñará aos xigantes e cabezudos po-
las rúas padronesas. Ás 14.00 horas 
haberá sesión vermú con Wavy 
Gravies. Pola tarde, ás 19.45 horas, 
a Banda Municipal de Rianxo ofre-
cerá un concerto. Ás 22.00 horas 
dará inicio a actuación da orques-
tra Os Satélites.  

Do mércores 3 ao venres 5 cele-
brarase a partir das 17.00 horas o 
XI Torneo e Chave de Pascua. A 

animación segue o venres, día 5, ás  
20.30 horas, coa actuación da or-
questra Los Players, seguido da or-
questra New York. Despois, o DJ 
Openair animará a festa. O sábado, 
día 6, ás  12.30 horas sairá o pasa-
calles do grupo folclórico Arreixei-
ra cos xigantes e cabezudos. Ás 
14.00 horas disputarase a LXI Clá-

sica de Pascua de ciclismo e come-
zará a sesión vermú co grupo Boo-
gies. 

Ás 18.30 horas o grupo folclóri-
co Rosalía de Castro ofrecerá unha 
actuación e ás 19.30 horas será a 
quenda da actuación do grupo 
folclórico AC San Pedro de Carca-
cía. Ás 22.00 horas comezará o 

concerto de Celtas Cortos, e, a par-
tir da medianoite, haberá fogos de 
artificio no Paseo do Espolón. Se-
guirá a festa coa orquestra Olym-
pus e  DJ Openair.  O domingo, día 
7, celebrarase o XIV Festival de 
Bandas Capital do Sar. Pola noite, 
as orquestras Atenas e Marbella 
amenizarán a verbena. 

Música, deporte e 
tradición na 

Pascua de Padrón 

Un cabezudo nunha edición pasada da Pascua de Padrón.  // ECG  

A imaxe gráfica e visual da Pas-
cua 2024 de Padrón está chea de 
homenaxes á idiosincrasia padro-
nesa e ás súas grandes figuras. Es-
tes tributos empezan dende o pro-
pio cartel da festividade, que este 
ano elabora o artista Alfonso Blan-
co e que agocha diversos símbolos 
da historia e da identidade da vila. 
“Quería facer unha homenaxe, en 
primeiro lugar, ás miñas Pascuas, e 
a  todos os elementos que había 
nelas. Fíxome moita ilusión, por-
que, tras anos facendo carteis de 
imprenta, este ano volveuse aos 

pinceis”, conta o autor, que desve-
la os segredos da obra: en primeiro 
lugar, o tributo a  Casasnovas, que 
aparece retratado como un vian-
dante máis na festa padronesa. 
Despois, os cabaliños de Evilasio, 
outro dos elementos singulares da 
Pascua da vila, na que non faltan, 
tampouco, os xigantes e cabezu-
dos. Todo ten un porque. “Os caba-
liños de Evilasio teñen máis de cen 

anos de historia. Este ano fai un 
mes que morreu o que os levaba, 
co que tamén tiña sentido incluilo. 
Os  xigantes e cabezudos son un re-
cordo ao meu amigo Tanis, que 
morreu hai dos anos”, destaca o ar-
tista. A última das homenaxes que 
agocha a peza é menos evidente, 
pero salta á vista para calquera ve-
ciño veterán da vila: as cores e a 
composición lembran as pezas de  
Masito Beiró, grande ilustrador da 
festa padronesa. 

Este ano, como non podía ser de 
outro xeito, o propio Beiró ten un 
papel na dinamización da grande 
festividade da localidade. Unha das 
súas ilustracións decora un cupón 
conmemorativo co que a ONCE ce-
lebra a Pascua de Padrón. “Foi unha 
sorpresa moi grande. Son unhas fes-
tas cunha tradición moi importan-
te, foron das primeiras que houbo 
en Galicia, no ano 50 e pico. Cheguei 
a facer 27 carteis”, conta Masito Bei-
ró. A imaxe escollida para o décimo 
foi a que ilustrou o libro da Pascua 
de 2003. Os xigantes e os cabezudos, 
a irmandade coa Virxe de Guadalu-
pe de Rianxo, as gaitas galegas, a co-
lexiata de Iria Flavia ou a barca do 
Apóstolo son elementos que con-
flúen na ilustración. “Como padro-
nés e como debuxante, sempre é 
unha honra participar da Pascua”, 
comenta Beiró.

Estampas do 
imaxinario 
padronés  

Alfonso Blanco e Masito Beiró 
son os autores do cartel das 

festas e dun décimo da ONCE 
conmemorativo da Pascua

Arriba, Alfonso Blanco (centro) co 
cartel conmemorativo. Abaixo, 

Masito Beiró (dereita) co cupón da 
Once.  // ECG  

O concerto de Fillas de Cassan-
dra, un dos grupos do momento, é 
un dos pratos fortes da programa-
ción. Que máis destacaría do pro-
grama de Pascua? 

O concerto de Fillas de Cassan-
dra é importante para darlle visibi-
lidade á muller, en galego e con esa 
mensaxe feminista. Hai que salien-
tar que quixemos estender a festa a 
todo o casco, levando tamén á zona 
de detrás do campo de fútbol, que 
había tempo que non se facía alí 
ningún tipo de actuación musical. 
Este ano haberá tres. Imos facer se-

sións vermú en prazas que normal-
mente non tiñan e que, este ano, te-
rán sesións vermú con música. Hai 
que destacar tamén a iluminación 
con elementos personalizados, da 
Pascua e do pobo. Tamén decora-
mos de forma primaveral todo o 
centro e o que é a carretera, con flo-
res. A xente está pedindo que quede 
un mes máis. As orquestras que ve-
ñen son as orquestras máis reseña-
bles de Galicia, e estará tamén La 
Misión, que veñen de Madrid. 

Como impactan estas festas na 
economía de Padrón? 

Son moi importantes para a eco-
nomía do pobo. Os restaurantes, a 

hostalería, teñen que cuadruplicar 
o seu personal ou incluso máis. É un 
reforzo para o resto do ano.  

Este ano, homenaxean no cartel 
oficial da Pascua  a Casasnovas. Que 
pode contar desta figura? 

Casasnovas foi mestre aquí en 
Padrón moitos anos, impulsou o li-
bro da Pascua e moitas asociacións 
deportivas, nas que estivo na direc-
tiva. É unha persoa moi coñecida e 
moi querida en Padrón. 

As novidades do cartel conxú-
ganse coas  apostas polo tradicio-
nal, como a Feira Cabalar e a Expo-
sición de Maquinaria agrícola, que 
renova edición.    

Este ano, a Feira Cabalar a orga-
niza a Asociación do Cabalo Galego, 
dirixida por Xacobo Pérez. Hai con-
cursos morfolóxicos, dependendo 
das razas, incluso vai haber ponis, 
que aos nenos lles gustan. Os con-
cursos teñen premios económicos 
bastante interesantes, e, ademais, 
haberá un espectáculo de doma po-
la tarde, con varias razas. Haberá 
gradas para que a xente poida ver as 
actividades con comodidade e segu-
ridade. A Exposición de Maquinaria 
Agrícola chega á 51 edición, co que 
tivo que haber un avance tecnolóxi-
co importante. Farase detrás do 
campo de fútbol, e disporá de ma-
quinaria agrícola e industrial. 

Chus Campos, concelleira de Festexos de Padrón.  // ECG  

CHUS CAMPOS  
»» CONCELLEIRA DE FESTEXOS DE PADRÓN 

“Este ano quixemos estender 
a festa a todo o casco” 

A concelleira de Festexos de Padrón pon en valor as festas da vila: 
“Son moi importantes para a economía do pobo”

O Concello de Padrón reparti-
rá 3.370 euros en premios entre 
os exemplares que este domingo, 
31 de marzo, participen na Feira 
Cabalar de Pascua, que este ano 
estará organizada pola Asocia-
ción Pura Raza Cabalo Galego. A 
feira celebrarse no Campo da 
Barca, de 10.00 a 17.00 horas, mo-
tivo polo que se pecharán ao trá-
fico un tramo das estradas AC-
307 e da AC-299 para garantir a 
seguridade de público e partici-
pantes. 

A Feira Cabalar, presente xa no 
inicio das Festas de Pascua hai 
máis de tres séculos, tamén volve-
rá ao Campo da Barca o domingo 
31 de marzo, coa presenza de gan-
deiros e criadores de toda Galicia 
e a celebración dos tradicionais 
concursos morfolóxicos, que nes-
ta edición estarán organizados 

pola Asociación Pura Raza Caba-
lo Galego.  Este ano o Concello 
destinará 3.370 euros a premios 
dos diferentes concursos morfo-
lóxicos, para os que xa están pre-
inscritos 70 animais en todas as 
seccións. Despois da correspon-
dente retirada de dorsais (9.30 ho-
ras), os concursos comezarán ás 
10.00 horas coa segunda proba 
puntuable para a XXIII Copa Ga-
licia Pura Raza Galega de cabalos 
e eguas maiores de tres anos.  

Continuará cos de cabalos e 
eguas cruzadas adultos e, a me-
dia mañá, haberá unha proba in-
fantil de ponis. A competición re-
matará cos animais de pura raza 
árabe, unha para animais meno-
res de tres anos e outra para adul-
tos, tanto de machos como fe-
mias. Antes da entrega de pre-
mios verase un avance do espec-
táculo ecuestre que se celebrará 
pola tarde. 

Na sesión vespertina, tamén 
no Campo da Barca, as 17.00 ho-
ras comezará unha exhibición de 
doma de alta escola a cargo da 
compañía La Magia del Caballo, 
de León, e na que se incluirá un-
ha sección de doma de alta esco-
la de Galicia ‘Dragóns de Santia-
go’, da Asociación Pura Raza Ca-

balo Galego.  Por mor da celebra-
ción da Feira Cabalar de Pascua, 
e para garantir a seguridade dos 
participantes e público asisten-
tes, o Concello de Padrón vai pe-
char ao tráfico dúas estradas que 
pasan preto do Campo da Barca 
entre as 10.00 e as 17.00 horas. Os 
tramos que estarán pechados son 

os da AC-307 (estrada que vai a 
Dodro e Ribeira), dende o CEIP 
Flavia ata a ponte de Santiago, e o 
tramo da AC-299 (que vai a Rois e 
Noia pola Trabanca) dende a 
ponte de Santiago ata Casa Pérez, 
en Extramundi. O tráfico rodado 
desviarase polas rúas e estradas 
adxacentes.

O Concello 
reparte 3.370 

euros en premios 
na Feira Cabalar

Un dos concursos de edicións anteriores da Feira Cabalar.  // ECG  


